
Предговор 

Оваа мини публикација е спонтана идеја на членовите на проектниот 
тим од Жан Моне Проектот: ЕУ е-здравствено право и Северна Македонија: 
Од тековна практика до имплементација поддржан од Еразмус+ Програмата 
на Европската комисија и Универзитетот „Гоце Делчев“ - Штип. Лексиконот 
има за цел да ја збогати и систематизира терминологијата од областа на 
е-здравственото право и информатичко-комуникациските технологии (ИКТ). 

Идејата произлезе како одговор на потребата од запознавање на 
студентите и граѓаните со конкретна терминологија од областа на правото, 
медицината, биоетиката и информатичкото и комуникациска технологија во 
медицината. Затоа сметаме дека овој џебен лексикон треба да се најде во 
сечија семејна библиотека. Спроведените активности како дел од проектот 
ЕУ е-здравствено право и Северна Македонија: Од тековна практика до 
имплементација ја наметнаа потребата од колекција на термини и зборови 
на едно место со која секој граѓанин ќе може да пронајде термин/збор 
или да добие објаснување за одредени термини кои произлегуваат од 
е-здравствениот систем. При спроведувањето на проектните активности 
се соочивме со предизвик, односно отсуство на познавање на основната 
терминологија од оваа област помеѓу граѓаните, студентите и практичари 
од различни области. Дотолку повеќе, го согледавме отсуството на било 
каква публикација од овој тип на македонски јазик. Ова преставуваше 
доволен предизвик да пристапиме кон креирање на еден ваков наменски 
специјализиран лексикон од областа на е-здравственото право.  

Е-здравството како феномен во современото општество е концепт на 
здравство кој е релативно нов за здравствените системи во светот, иако во 
неговата основа се наоѓаат принципи и практики кои му претходат, а кои 
подразбираат користење на ИКТ во здравството. Во случајот на е-здравството 
тоа е за цели на медицината, односно за третман на пациенти, спроведување 
истражувања, едукација на здравствените работници, следење на 
болести и мониторинг на јавното здравје. Денеска е-здравството е дел од 
националните визии и глобалната визија за подобрување на здравствената 
заштита и воопшто благосостојбата на граѓаните преку обезбедување на 
континуирани подобрувања во ефикасноста, ефективноста, квалитетот и 
безбедноста на здравствените услуги за пациентот, како и преку поставување 
на темелите за организациона трансформација и развој на системот за 
здравствена заштита. Од овие причини современите држави развиваат 
стратегии за развој на е-здравство, а самиот концепт на здравствена 
заштита и здравствен систем е во постојана надоградба и развивање. Но, од 
друга страна се работи за концепт кој е мултидисциплинарен и комплексен 
по својата природа. Ваквиот карактер на е-здравството заедно со неговата 
новост го отежнуваат неговото разбирање како помеѓу стручната јавност, 



така и помеѓу крајните негови корисници – пациентите како корисници на 
здравствената услуга и здравствената заштита. 

Посебен предизвик при изработката на овој лексикон е тоа што содржи  
терминологија која во прв ред се развила на меѓународно ниво и во рамките 
на странски јазици, посебно во рамките на англискиот јазик. Оттаму, се 
јави потребата и задачата на уредниците за одделни термини кои веќе се 
развиени на ваков начин да се најде соодветниот (еквивалентен) поим и да 
се даде објаснување на неговата употреба и функција кое е прифатливо и за 
македонското говорно подрачје. 

Воедно, сакаме да ставиме една алатка во рацете на сите истражувачи 
кои во мoментот и во иднина ќе се занимаваат со истражување на 
е-здравството, особено е-здравственото право, како и да дадеме поттик за 
истото, а сѐ со цел оваа тема да го добие заслуженото место во домашната 
академска заедница и научна и стручна литература.

Од уредниците 

Кратенки 

FG-AI4H - Фокусната група за вештачка интелигенција за здравје

ITU - Меѓународната телекомуникациска унија 

UDI - Уникатен идентификатор на уредот 

WHO - World Health Organization

Агенција - Агенцијата за квалитет и акредитација на здравствените 
установи

ЕУ- Европска Унија

ЗЗЗ- Закон за здравствена заштита 

ЗОО – Закон за облигационите односи

ИСО стандард - Стандарди на Меѓународната организација за 
стандардизација

ЈЗУ - Јавна здравствена установа 

МАНУ- Македонска академија на науките и уметностите

ПЗУ - Приватна здравствена установа 

Р. С. Македонија – Република Северна Македонија

СЗО – Светска здравствена организација

ФЗО - Фондот за здравствено осигурување на Северна Македонија 

А

Агенција за квалитет и 
акредитација на здравствени 
установи

Агенцијата за квалитет и акредитација на здравствени установи согласно 
Законот за здравствената заштита е основана во 2013 година, од страна на 
Владата на Република Северна Македонија како независен орган на државната 
управа, а со работа започна во јули 2014 година. Основната дејност на 
Агенцијата за квалитет и акредитација на здравствени установи се состои од 
вршење на стручни и развојни работи поврзани со постапката на акредитација 
и постојано унапредување на квалитет на здравствена заштита како што се: 
развивање на стандарди за акредитација, проценка на квалитетот на работење 
на здравствените установи (акредитација), издавање на сертификати на 
акредитирани здравствени установи и нивна евиденција. Во своето работење, 
агенцијата клучниот фокус го насочува кон сестрано унапредување на 
квалитет и безбедност на пружање на здравствена заштита, со помош на 
претходно утврдени механизми за евалуација на квалитет и акредитација 
во здравството. Како клучен чинител во здравствениот систем, напорите 
на Агенцијата се постојано ориентирани кон промоција на димензијата 
на квалитет и акредитација со цел чекорење со постоечките современи 
трендови. Агенцијата почива на следниве принципи: 1. Потполна посветеност 
на потребите на пациентите и здравствениот систем; 2. Усогласеност со 
највисоките етички стандарди на транспарентност, почитување, интегритет, 
ефикасност и ефективност; 3. Стремеж за постојано подобрување на квалитетот 
и безбедноста на здравствената заштита, фокусирана на пациентот, неговото 
семејство и најблиското опкружување; 4. Постојано унапредување на знаењето 
и вештините на сите вработени. (Агенцијата за квалитет и акредитација на 
здравствените установи, 2021)

Агенција за квалитет и акредитација на здравствените установи е самостоен 
орган на државната управа со својство на правно лице со кое раководи 
директор. Директорот го именува и разрешува Владата согласно општите 
услови и посебните услови наведени во Законот за здравствената заштита. 
Агенцијата за својата работа доставува годишен извештај до Владата до 31 
март во тековната за претходната година.

Агенцијата ги има следните надлежности: развива систем за акредитација 
усогласен со европската и меѓународната пракса од оваа област; 
спроведува едукација од областа на квалитетот на здравствената заштита и 
акредитацијата; утврдување на стандарди за акредитација на здравствените 
установи; процена на квалитетот на укажаната здравствена заштита 
на пациентите; акредитација на здравствените установи; рангирање на 
здравствените установи; издавање на сертификат за акредитација и водење 
евиденција за издадените сертификати; и други работи од областа на 
квалитетот на здравствената заштита и акредитација во согласност со Законот 
за здравствена заштита.  (за повеќе видете: Чл.  241,242)

Акредитација

Процес кој води кон формално признавање на знаењето, вештините и ставовите 
и претставува основа на која се издаваат лиценците за професионална 
активност на поединци или институции.  Овој процес подразбира оценување 
и следење на работата чија крајна цел е задоволување на потребните 
професионални стандарди. (Јовковски, 2004). 

Акција или процес на официјално признавање на некоја организација (или 
личност) како да има одреден статус и одговорност или да биде квалификувана 
за вршење на одредена активност. Во здравството тоа е процес со кој 
овластена агенција или институција врши процена и потврдува дали една 
здравствена организација ги задоволува пропишаните стандарди во однос 
на структурата и процесите за обезбедување одредени видови здравствена 
заштита и посакуван исход за пациентите. Процесот на акредитација, која 
обично е доброволна и најчесто спроведувана од невладини тела  и агенции за 
надворешен надзор и оценување, може да вклучува лиценцирање (издавање 
лиценца за работа), кое обично е задолжително и воспоставено од владата 
(државата), во смисла на пружање здравствени услуги, користење на одделна 
опрема итн. Видовите и методите на акредитација се разликуваат меѓу одделни 
земји. (Македонска академија на науките и уметностите - лексикографски 
центар, 2018, стр. 17). За лиценцирање видете повеќе во секција Л: Лиценца.

Акредитација, во смисла на Законот за здравствена заштита, е постапка 
на оценување на квалитетот на работата на здравствените установи, врз 
основа на примена на оптимално ниво на утврдени стандарди на работата на 
здравствената установа во одредена област

од здравствената дејност, односно гранка на медицината, стоматологијата, 
односно фармацијата. Акредитацијата е задолжителна за  здравствената  
установа и се иницира на барање за стекнување акредитација од  здравствената 
установа до Агенцијата. Здравствена установа добива акредитација доколку 
Агенцијата утврди исполнување на утврдените стандарди за одредена област 
од здравствената дејност. Агенцијата со решение утврдува исполнетост на 
стандардите за акредитација на здравствената установа, кое е конечно во 
управна постапка и против него може да се покрене управен спор.

За повеќе видете во ЗЗЗ (Член 243-244)

Актер во здравствен систем

Здравствен работник (доктор или вработен), пациент, уред или апликација 
која се користи во комуникација или сервис за обезбедување на здравствена 
услуга. (Стандард ISO/TS 18308:2004Е)

Активен медицински уред

Активен уред значи секој уред, чие работење зависи од друг извор на енергија 
освен оној генериран од човечкото тело за таа намена или од гравитацијата, 
и кој делува со промена на густината или конвертирање на таа енергија. 
Уредите наменети за пренос на енергија, супстанции или други елементи 
помеѓу активен уред и пациентот, без значителна промена, нема да се сметаат 
за активни уреди, а софтверот се смета за активен уред. (Член 2 став 4 од 
Регулатива (ЕУ) 2017/745 за медицински уреди).

Анонимизирани податоци

Лични или прикриени податоци кои по специјална обработка веќе не можат 
непосредно или посредно да се поврзат со поединецот и веќе немаат својство 
на лични податоци се податоците кои не можат непосредно да се поврзат со 
поединецот (Закон за евиденции во област на здравството, Чл. 2 ст. 1 т. 17).

Б

База на податоци
Се збирки на податоци уредени по одредени правила и стандарди со пропишан начин 
на водење, ажурирање и рокови на чување од страна на носителот на базата (Закон 
за евиденции во област на здравството, Чл. 2 ст. 1 т. 11)

Барател на информации
Секое правно и физичко лице без дискриминација по која било основа, на начин и под 
услови утврдени со законот за слободен пристап до информации од јавен карактер и 
овој закон. (Закон за евиденции во област на здравството, Чл. 2 ст. 1 т. 34)

Биоетика

Како поим настанува во 20-тиот век. Како гранка на биологијата во 1970-тите со 
унапредување на генетското истражување. Во современета литература се дефинира 
како мултидисциплинарна дисциплина поврзана со биологијата, правото, етиката, 
медицината, па дури и религијата. Како научна дисциплина го проучува човечкото 
однесување кон животот и здравјето и унапредувањето на информациската и 
комуникациска технологија во медицината во рамките на општествените вредности 
и принципи, моралните  норми и етичките прашања поврзани со човечкиот живот, 
околината и благосостојбата. 

Денес е наставно-научна дисциплина која припаѓа на научно подрачје - хуманистички 
науки, поле филозофија, гранка етика. (Čizmić, 2008)

Биопечатење (3Д)
3D биопечатењето е метод за печатење биомедицински структури со употреба на 
одржливи клетки, биолошки молекули и биоматеријали. (Computing, 2021, p. 48)

Биотехнологија

Етим. Потеклo биоживот и технологија- примена на научни сознанија за корисни 
цели. Оттука, може да се определи како гранка на применетата наука од област на 
биологијата, која користи живи организми за да помогне во развој, производство и 
унапредување на производи и процеси во здравствената индустрија. Сепак оваа 
наука, покрај во медицината и фармацијата, има примена и во други главни индустрии, 
како што се производство на храна, на биогорива, геномика и др.

В

Вакцина

Едно од најважните средства на јавното здравство за контрола на заразните 
заболувања, особено кај децата. Зборот вакцина доаѓа од употребата на 
vaccinia вирус за поттикнување имунитет кон вариолата - метод кој прв го 
употребува Xener во 1796 год. Денес терминот се користи за означување на 
сите имунизирачки средства. Вакцини се имунобиолошки препарати кои 
внесени во организмот, можат да стимулираат имун одговор на домаќинот.  
(Исијановска, 2020)

Вакцинација 

Вакцинација или имунизација е организиран процес со кој се зголемува 
отпорноста на домаќинот кон специфичен микроорганизам за да се спречи 
целосно или делимично заболување од болеста што ја предизивикува.  Овој 
процес има за цел да помогне во градењето на заштита на индивидуалното и 
колективното здравје на популацијата.

Валидација на податоци
( анг. Data validation )  Процес кој се користи за проверка на прецизноста, 
точноста и комплетноста на податоците или за задоволувањето на одредени 
критериуми. (Стандард  ISO/TS 18308:2004Е)

Вештачка интелигенција 
Вештачка интелигенција (Artificial intelligence) е феномен во чии рамки 
машините (компјутери) можат да решат проблеми за кои е потребна човечка 
интелигенција.

Внатрешна проверка на 
квалитетот 

Систематска проверка на стручни активности во здравствените установи во 
однос на пропишаните стандарди. (Чл. 15 ст. 1 т. 39 од ЗЗЗ)

Г

Генеричка група на уреди

Збир на уреди кои имаат исти или слични цели или заедничка технологија 
што им овозможува да бидат класифицирани на генерички начин што не ги 
одразува специфичните карактеристики. (Член 2 став 7 од Регулатива (ЕУ) 
2017/745 за медицински уреди)

Грануларност
(анг. Granularity) Ниво на сложеност на системот (хардвер или софтвер), до 
кое може истиот да се структурира на составни компоненти. (Стандард ISO/
TR 17791:2013Е )

Д

Давател на услуги

Секое физичко или правно лице кое дава услуги на информатичко општество 
преку основање на трговско друштво на неопределено време во Република 
Македонија, при што присуството и употребата на технички средства и на 
технологии потребни за давање на услугата на информатичкото општество, 
самите по себе не претставуваат основање на давателот на услугата. (Закон 
за евиденции во област на здравството, Чл.2 ст.1 т. 25)

Делегација
(анг. Delegation) Пренос на привилегии од еден на друг ентитет. (Стандард ISO/
TS 22600-1:2006Е )

Дигитален потпис

(анг. Digital signature) Додадени податоци или криптографска трансформација 
на податоци, што му овозможува на примателот на податочниот сет да 
обезбеди информација за изворот и интегритетот на податочниот сет и да 
обезбеди заштита од фалсификат од страна на примателот на податоци. 
(Стандард ISO 13606-5:2010Е)

Дисциплинска одговорност

Одговорност на здравствениот работник или соработник во здравствена 
установа за повреда на работната дисциплина, неизвршување, несовесно 
и ненавремено извршување на работите и работните задачи која повлекува 
примена на дисциплински мерки во постапка уредена со закон и подзаконски 
акти. (Закон за здравствена заштита, Член 181)

Добар стручњак (лекар)

Правен стандард, каде не се води сметка за личните способности и знаења на 
лекарот, туку за тоа како би постапил искусен и совесен лекар од соодветната 
струка, во конкретниот случај. Концептот на апстрактно утврдување на 
невниманието, како и давањето на предност на неговата примена пред 
примената на концептот на конкретно утврдување на невниманието е прифатен 
и во македонската правна теорија, односно се смета дека поприфатливо е 
апстрактното правило според кое се утврдува какви својства извршителот 
требало да има, а не какви лично имал. (Галев, Гале., & Анастасовска, Дабовиќ, 
Јадранка.(2009). Облигационо право. ЦЕППЕ Скопје)

Доброволно здравствено 
осигурување

Според правната природа се работи за договор за осигурување на лица. 
Доброволното здравствено осигурување се установува за обезбедување 
на здравствени услуги кои не се опфатени со задолжителното здравствено 
осигурување, а истото се спроведува од страна на друштва за осигурување кои 
имаат дозвола за вршење на работи во класата на здравствено осигурување. 
(Амповска, Право на осигурување, 2021).

Доверливост
(анг. Confidentiality) Карактеристика која обезбедува недостапност на 
информациите на лица, субјекти и процеси кои немаат посебни овластувања 
(авторизација). (Стандард ISO 27789:2013Е)

Договор за дополнително 
здравствено осигурување

Договор склучен меѓу осигуреникот и друштвото за осигурување со кој се 
воспоставува дополнително здравствено осигурување. Дополнителното 
здравствено осигурување може да се воспостави и со договор за дополнително 
здравствено осигурување склучен меѓу друштвото за осигурување и 
работодавачот за своите вработени и членовите на нивните семејства, 
здруженија за своите членови или друго правно лице кое има интерес да 
осигури одредена група на луѓе. (Амповска, Право на осигурување, 2021, стр. 
283)

Договор за приватно 
здравствено осигурување

Договор склучен меѓу осигуреникот и друштвото за осигурување или 
договор за приватно здравствено осигурување склучен меѓу друштвото за 
осигурување и работодавачот за своите вработени и членовите на нивните 
семејства, здруженија за своите членови или друго правно лице кое има 
интерес да осигури одредена група на луѓе. Со него особено се утврдуваат 
содржината, начинот и условите на користење на правата од приватното 
здравствено осигурување. (Амповска, Право на осигурување, 2021)

Документ 

Секој запис на информација без оглед на нејзината физичка форма или 
карактеристики, пишан и печатен текст, карти, шеми, фотографии, слики, 
цртежи, скици, работни материјали, како и звучни, гласовни, магнетски или 
електронски, оптички и видео снимки во која било форма, како и пренослива 
опрема за автоматска обработка на податоци со вградени или преносливи 
мемории за складирање на податоците во дигитална форма. (Закон за 
евиденции во област на здравството, Чл. 2 ст. 1 т. 35)

Е

Евиденција 

Запис на одредени основни и специфични податоци, структурирана група на 
податоци утврдена со закон, без оглед дали е централизирана, децентрализирана или  
распространета на функционална или географска основа, како и без оглед на тоа дали 
се состои од индивидуални или збирни (агрегирани) податоци. ( Закон за евиденции 
во област на здравството, Чл. 2 ст. 1 т. 4)  

Е-здравствена писменост

Способност да се бара, најде, разбере и процени информација за здравјето од 
електронски извор и да се употреби стекнатото знаење за решавање на медицински 
проблем (Norman and Skinner, 2006). За ваква писменост потребно е кај едно лице 
да постои здравствено образование составено од низа други видови на писменост: 
традиционална, медицинска, информациска, ИТ писменост, здравствена и научна и 
истражувачка иписменост.

Е-здравство

Користење на информациските и комуникациските технологии за цели на здравството, 
како што е третман на пациенти, спроведување истражувања, едукација на 
здравствените работници, следење на болести и мониторинг на јавното здравје. 
(дефиницијата за е-здравство (e-health)  која е дадена од страна на Светската 
здравствена организација во 2016 година)

Електромагнетна 
интерференција

(анг. Electromagnetic interference (EMI)) Влијание, мешање (најчесто негативно) 
на сигнал (електромагнетен бран) емитуван од надворешни извори (напојување, 
трансмитери) или внатрешни извори (електронски компоненти) кои „сметаат“ 
на нормалното работење на електронските системи. (Стандард ISO/IEEE 11073-
30300:2004Е) 

Електромагнетна 
компатибилност

(анг. Electromagnetic compatibility (EMC)) Способност на уред, опрема или систем 
да функционира соодветно во одредена електромагнетна средина без одредени 
процесно нетолерантни влијанија на било кој субјект (друг електромагнетен уред) во 
таа средина). (Стандард ISO/IEEE 11073-30200:2004Е)

Електронска евиденција за 
пациент

Електронски запис на еден поединец во рамките на една болница или здравствена 
установа кој е достапен на една организација.

Електронска здравствена 
евиденција

Електронски запис за поединецот кој содржи или виртуелно поврзува податоци од 
повеќе електронски медицински евиденции и евиденции за пациент кој може да се 
споделува како и да се надополнува (записот дозволува интероперабилност) во 
рамките на здравствените институции.

Електронска здравствена 
картичка

Од техничко-формален аспект: картичка во форма на правоаголник изработена од 
ABS/PVC материјал во сива боја со утврдено место за чип. Дизајнот на картичката 
и сместувањето на основните елементи е изработено согласно  на ISO/IEC 7810 кој 
ја дефинира големината на картичката и согласно на ISO/IEC 7816 кој ја дефинира 
положбата на чипот. Со постапката на ласерско гравирање ќе се персонализираат 
следните податоци:  Единствен здравствен број на осигуреникот/ осигуреното лице; 
Име и презиме на осигуреникот/ осигуреното лице;  Име и презиме на осигуреникот/ 
осигуреното лице кое зборува; Службен јазик различен од македонскиот јазик – 
двојазично; Месец и година на изработка на картичката; Сериски број на картичката.

Од содржински аспект: Ги содржи правата од задолжително здравствено осигурување 
на осигурено лице.

Електронски медицински 
запис или евиденција

Електронски запис на еден пациент кој се наоѓа во определена клиника или ординација 
на неговиот доктор и е достапен само на давателот на услугата.

Електронски потпис 

Низа на податоци во електронски облик кои се содржани или се логично поврзани со 
други податоци во електронски облик и е наменет за утврдување на автентичност на 
податоците и за утврдување на идентитетот на потписникот. (Закон за евиденции во 
област на здравството, Чл. 2 ст. 1 т. 28)

Електронски потпис на 
здравствен работник

Потпис со кој се потврдуваат наодот и резултатите од прегледот, односно другите 
услуги кои ги внесува во индивидуалните или збирните евиденции. (Законот за 
евиденции во областа на здравството, Член 13)

Електронски рецепти
Електронско креирање а потоа и трансфер на рецептот од страна на здравствениот 
работник до аптеката од каде пациентот може да го подигне, а ова издавање се бележи 
во електронската здравствена евиденција на пациентот.

Електронско здравствено 
досие

(анг. Electronic health record (HER)) Сеопфатна структурирана форма на податоци за 
клинички, демографски, општествен, социјален и финансиски аспект во електронска 
форма, за документирање на здравствената услуга која се обезбедува на поединецот. 
(Стандард ISO 27789:2013Е )

Енкрипција
(анг. Encryption) Криптографска трансформација на податоци за производство на 
шифриран текст.  (Стандард ISO/TS 22600-3:2009Е)

ЕУ4Здравје 

(анг. EU4Health ) Програма за дејствување на Унијата во областа на здравството (2021-
2027), предвидена со Регулативата (ЕУ) 2021/522, има за цел да обезбеди финансирање 
на подобни субјекти, здравствени организации и невладини организации од земјите 
на ЕУ или земји кои не се членки на ЕУ поврзани со програмата.



Вон. Проф. д-р Кристина Мишева  |  Вон. Проф. д-р Марија Амповска  |  м-р Ристе Тимовски

18

З

Задолжително 
здравствено 
осигурување

Во Република Северна Македонија задолжителното здравствено осигурување се 
установува за сите граѓани со цел да се обезбедат здравствени услуги и парични 
надоместоци врз основа на начелата на сéопфатност, солидарност, еднаквост и ефикасно 
користење на средства спроведено од страна на Фонд за здравствено осигурување на 
Македонија. (Амповска, Право на осигурување, 2021, стр. 278)

Зајакнување на 
пациентот 

Процес преку кој лицата стекнуваат поголема контрола во процесот на донесување одлуки 
и превземање дејствија кои влијаат на нивното здравје.Процесот опфаќа колективно 
застапување на правата на пациентите, како и овозможување процеси на индивидуално 
ниво (на пр. Едукација на пациентот, унапредување на здравствената писменост) кои го 
подобруваат учеството на пациентот, самоопределување во третманот и здравствена 
заштита насочена кон пациентот. ((2008) Patient Empowerment. In: Kirch W. (eds) 
Encyclopedia of Public Health. Springer, Dordrecht)

Збирка на податоци 
Регистрите утврдени со закон и евиденциите утврдени со закон врз основа на закон, бази 
и банки на податоци што се водат врз основа на јавни и други овластувања. (Закон за 
евиденции во област на здравството, Чл. 2 ст. 1 т. 10)

Збирна евиденција

Е-евиденција на збирни анонимизирани податоци за определени белези Закон за 
евиденции во област на здравството, Чл. 2 ст. 1 т. 6). 

Насока: Видете што се тоа анонимизирани податоци.

Здравствен 
индикатор

(анг. Health indictor) Поединечна сумарна мерка, најчесто изразена во квантитативна 
смисла, која покажува димензија на здравствен статус, систем или поврзани фактори и 
параметри. ( Стандард ISO/TS 21667:2004Е)

Здравствен работник
Лице кое врши здравствени услуги во спроведувањето на определена здравствена дејност 
и е запишано во регистарот на здравствените работници (Закон за здравствена заштита, 
Член 15 став 1 точка 7)

Здравствен регистар 

инструмент на здравствената статистика што содржи основни и специфични податоци за 
физички или правни лица, врз основа на прибирани, обработени и анализирани поединечни 
збирки на податоци, а се користи за статистички, истражувачки и јавно-здравствени цели. 
(Закон за евиденции во област на здравството, Чл.2 ст.1 т. 7)

Здравствен систем

Опфаќа институции, организации, установи, служби и други субјекти кои креираат и 
спроведуваат здравствени програми, активности и мерки за да обезбедат здравствена 
заштита на сите лица и заедници. Главната цел се состои од  промоција, заштита и 
унапредување на здравјето на луѓето.

Здравствен 
соработник 

Лице со високо образование кое самостојно врши определени работи во здравствената 
дејност во соработка со здравствените работници. (Закон за здравствена заштита, Член 
15 став 1 точка 8)

Здравствен 
софтверски продукт

(анг. Health software product) Софтверски продукт кој служи за користење во здравствениот 
сектор (не спаѓаат: софтверски решенија за апликација на медицински уреди, додатоци на 
медицински уреди или медицински помагала сами по себе). (Стандард ISO/TR 27809:2007Е)

Здравствена дејност

Дејност што се врши како јавна служба со која се обезбедува здравствена заштита, 
а која ги опфаќа мерките, активностите и постапките, кои во согласност со медицината 
заснована на докази и со користењето здравствена технологија, користат за зачувување 
и унапредување на здравјето, за спречување, рано откривање и сузбивање на болести, 
повреди и други нарушувања на здравјето предизвикани од влијанието на работната и 
животната средина, за навремено и ефикасно лекување, како и за здравствена нега и 
рехабилитација. (Закон за здравствена заштита, Член 12 став 2)

Здравствена 
документарна граѓа

Изворна и репродуцирана (пишана, цртана, печатена, фотографирана, филмувана, 
фонографирана, магнетно, оптички или  поинаку запишана) граѓа, примена или создадена 
во работата на здравствените установи и непосредно поврзана со обезбедувањето на 
здравствената заштита. (Закон за евиденции во област на здравството, Чл. 2 ст. 1 т. 23)

Здравствена 
економика/ 
економика во 
здравството

Дисциплина што се концентрира на примена на принципите и правилата на економијата 
во сферата на здравството. Општо земено, таа вклучува анализа на ефикасноста и 
ефективноста на здравствениот систем, евалуација на здравствената политика и 
здравствениот систем од економска перспектива. Особено, тоа вклучува планирање на 
здравствениот систем, пазарни механизми, побарувачка и обезбедување на здравствена 
заштита, изворите на финансирање и плаќање на обезбедувачите/ давателите на 
здравствените услуги, микроекономската евалуација на индивидуалните дијагностички 
и терапевтски постапки, детерминантите на здравјето и нејзината проценка и оцена 
на перформансите на здравствените системи во смисла на еднаквост и ефикасност на 
распределбата. Во процесот на планирање здравствената економика може да обезбеди 
поголем број на специјализирани техники, како што се: статистичка економска анализа, 
анализа на трошоци и корист и сл., кои, со извесна резерва во однос на информираноста 
на медицинскиот практичар стекната со знаење и искуство, можат да имаат поголема 
објективност во разгледувањето на алтернативни потреби и барања за приоритет. 
(Македонска академија на науките и уметностите- лексикографски центар, 2018, стр. 168)

Здравствена заштита

Превенција, третман и управување со болести и заштита на менталната и физичката 
благосостојба преку услугите обезбедени од здравствени професии. Организираното 
обезбедување на такви услуги може да претставува систем на здравствена заштита. 
Најчестиот начин на заштита е лице в лице, каде давателот на нега и пациентот се 
среќаваат лично. Ова е практика во општата медицина во повеќето земји. Сепак, со 
современата технологија за телекомуникации, се почесто здравствениот работник и 
пациентот комуницираат преку телефон, видео конференција, Интернет, е-пошта и слично. 
((2008) Medical Devices. In: Kirch W. (eds) Encyclopedia of Public Health. Springer, Dordrecht).

Согласно Законот за здравствена заштита (чл. 2 ст. 1) Здравствената заштита се 
определува како Систем на општествени и индивидуални мерки,  активности и постапки 
за:  зачувување и унапредување на здравјето; спречување, рано откривање и сузбивање 
на болести, повреди и други нарушувања на здравјето предизвикани од влијанието на 
работната и животната средина; навремено и ефикасно лекување и здравствена нега и 
рехабилитација.

Здравствена нега

Дејност која го третира поединецот, семејството и неговото опкружување во услови на 
здравје и болест, со цел да се постигне што е можно повисок степен на здравје и за да им се 
овозможи на пациентите независност при извршувањето на основните животни функции, 
унапредување на нивното здравје, негување на болните и учествување во процесот на 
лекување, рехабилитација и палијативна нега. (ЗЗЗ  Чл.15 ст.1 т.10)

Здравствена 
писменост

Mожност за добивање, обработка и разбирање на основните здравствени информации и 
услуги потребни за донесување соодветни здравствени одлуки и следење на упатствата 
за третман. Здравствената писменост вклучува низа вештини: да чита, разбира и 
анализира информации; инструкции за декодирање, симболи, графикони и дијаграми; 
да се измерат ризиците и придобивките; и, во крајна линија, да се донесуваат одлуки и 
преземаат активности. (според American Health Organization https://www.ahaosp.com/)

Здравствена 
податочна картичка

(анг. Healthcare data card) Картичка читлива за машина (компјутер), согласно со ISO 7810, 
наменски за користење во здравствен систем. (Стандард ISO 20301:2006Е)

Здравствена 
програма / програма 
за здравствена 
заштита

Серија на поврзани акции насочени кон постигнување на една или повеќе дефинирани 
специфични цели, како што е подобрување на детското здравје или обезбедување здрава 
вода за пиење. Секоја програма на ниво на земјата треба да вклучи: специфични општи 
цели и етапни квантифицирани мерливи цели, кога тоа е можно, како и кадри, технологија, 
физичка инфраструктура, опрема и потребен потрошен материјал, средства и начини 
за евалуација и за финансиска проценка; календар на акции и начини за обезбедување 
соодветна соработка меѓу сите учесници во спроведувањето на програмата. До 1995 
година во Р. Македонија се изготвуваа годишни општи национални (на републичко ниво) 
програми за развој на здравствената заштита, а потоа се изготвуваат само одделни 
специфични програми за здравствена заштита. (Македонска академија на науките и 
уметностите-лексикографски центар, 2018, стр. 172) 

Здравствена служба

Перманентен широко распространет систем во земјата од воспоставени институции, 
организации, установи, со повеќенасочни задачи, со цел да ги задоволи разните 
здравствени потреби и побарувања на населението и според тоа да обезбеди здравствена 
заштита на поединците и заедницата, вклучувајќи широк спектар на превентивни и 
куративни активности, и искористувајќи ги, во голема мерка, разните профили здравствени 
работници. (Македонска академија на науките и уметностите- лексикографски центар, 
2018, стр. 173) 

Здравствена 
стратегија

Документ за стратешка здравствена политика што го донесува Владата на државата.

Здравствена 
технологија

Сите здравствени методи и постапки кои можат да се користат заради унапредување 
на здравјето, превенцијата, дијагностиката и лекувањето на болестите, повредите и 
рехабилитацијата, кои опфаќаат безбедни, квалитетни и ефикасни лекови и медицински 
помагала, медицински процедури, како и услови за укажување на здравствената заштита. 
(Закон за здравствена заштита, Член 15 став 1 точка 11)

Здравствена 
технологија

Сите здравствени методи и постапки кои можат да се користат заради унапредување 
на здравјето, превенцијата, дијагностиката и лекувањето на болестите, повредите и 
рехабилитацијата, кои опфаќаат безбедни, квалитетни и ефикасни лекови и медицински 
помагала, медицински процедури, како и услови за укажување на здравствената заштита. 
(Чл. 15 ст. 1 т. 11 од ЗЗЗ)

Здравствена 
технологија

(Eng. health technology) Сите здравствени методи и постапки кои можат да се користат 
заради унапредување на здравјето, превенцијата, дијагностиката, лекувањето и 
рехабилитацијата на болестите и повредите, кои опфаќаат безбедни, квалитетни и 
ефикасни лекови и медицински помагал, медицински процедури, како и услови за 
укажување на здравствената заштита.

Во поширока смисла, здравствената технологија е „систематска примена на организирано 
знаење и вештини од областа на здравствените и други науки во решавање на 
здравствените проблеми и подобрување на квалитетот на животот“ (СЗО-работна група), 
или, „збир на лекови, опрема, медицински процедури како и организациски систем во 
рамките на кој се остварува таквата практика“. Во потесна смисла на зборот, здравствена 
технологија, е „комплекс на активности од кои секоја се базира врз комбинација на 
методи, процедури и техники со користење на опрема, лекови и вакцини, профилактички, 
дијагностички, терапевтски и други средства за да се остварат специфични цели“. Кон ова 
треба да се додаде и обучен кадар, односно оние што даваат здравствена заштита, како и 
оние на кои таа им се дава. Брзиот напредок постигнат во науката и технологијата и нивната 
практична примена има длабоки здравствени и еколошки импликации. Сите нови технички 
достигнувања бараат целосна процена од аспект на сигурност/безбедност, ефективност 
и прифатливост. Ова се однесува не само на продуктите за здравје што ги произвела 
индустријата за општа употреба туку и на техниката, опремата и хемиските супстанции 
што се посебно произведени за употреба во здравствениот сектор. Секоја процена треба 
да биде базирана на критериуми како што се: однесување, физички, економски и клинички. 
(Mакедонска академија на науките и уметностите- лексикографски центар, 2018, p. 174)

Здравствена услуга
Одделна активност или постапка во рамките  на здравствениот третман на пациентите што 
ја вршат здравствените работници. (Чл. 15 с. 1 т. 12 од ЗЗЗ)

Здравствена 
установа во мрежа

Јавни здравствени установи и приватни здравствени установи кои вршат дејност врз 
основа на лиценца, а кои вршат здравствена дејност во мрежата на здравствени установи 
( Чл. 15 ст. 1 т. 13 од ЗЗЗ)

Здравствени 
податоци

Податоци што се однесуваат на здравјето на населението и ги вклучуваат и медицинските 
податоци. (Законот за евиденции во областа на здравството, Член 2 Став 1 Точка 8)

Здравствени 
податоци

Податоци што се однесуваат на здравјето на населението и ги вклучуваат и медицинските 
податоци (Закон за евиденции во област на здравството, Чл. 2 ст. 1 т. 8)

Здравствени 
политики

Здравствата политика различно се сфаќа, не постои унифицирано поимно определување.

„Начини на дејствување (или недејствување) со кои се делува врз институциите, 
организациите, службите и финансирањето на здравствениот систем.“ (Бјуз K., 2005)

„Здравствените политики се разбираат како формални, пишани документи, правила и 
упатства кои ги претставуваат одлуките на креаторите на политиките за тоа кои дејства се 
сметаат за легитимни и неопходни за да се зајакне здравствениот систем и да се подобри 
здравјето. Овие формални документи, по пат на одлучување на актерите во политиките, 
се преточуваат во оперативни и спроводливи практики, чијашто цел е да придонесат за 
планираниот исход.“ (Гилсон, 2012)

Здравствено 
воспитание/
образование

Секоја комбинација од искуства за учење дизајнирани за да им помогнат на поедиците 
и заедниците да го подобрат своето здравје, преку зголемување навното знаење или 
вилјание брз нивните ставови и однесување. Тоа значи свесно создавање можности 
за учење со обезбедување информации за подобрување на знаењата и животните 
вештини поврзани со индивидуалното и здравејето на заедницата. Тоа, во прв ред, се 
однесува на разбирање на функциите на организмот, здравствени принципи, методите за 
намалување на факторите на ризик и промовирање здрав начин на живот и забрзување на 
промените во однесувањето во правец на однапред одредена општа цел за подобрување 
на здравјето на населението. Терминот здравствено воспитание сѐ повеќе се заменува, 
особено во последните неколку децении, со терминот „промоција на здравјето“. Тоа е 
планиран и оргнизиран процес за охрабрување и помагање на луѓето за унапредување на 
индивидуалното здравје и здравјето на населението. (Македонска академија на науките и 
уметностите - лексикографски центар, 2018, стр. 178)

Здравствено право 

(Eng. Health Law) Во современата правна литература се означува како посебна гранка на 
правото која ги изучува различните правни аспекти на здравствената заштита, вклучувајќи 
ги практиките на давателите на здравствени услуги и правата на пациентите. Во однос на 
научна дисциплина, претставува мултидисциплинарна современа  научна дисциплина. 

Здравје
(анг. Health) Состојба на целосна физичка, ментална и социјална состојба (не само отсуство 
на болест или слабост). (Стандард ISO/TR 20514:2005Е )

И

Идентификациони 
податоци 

Индивидуални податоци кои овозможуваат директна идентификација на правното 
или физичкото лице, а се однесуваат на името и презимето, адресата и единствениот 
идентификационен број кој се води согласно со прописите. (Закон за евиденции во 
област на здравството, Чл. 2 ст. 1 т. 12)

Изворите на 
медицинското право

Разнородни правни правила кои припаѓаат на различни правни гранки. По правило, 
најголем дел од овие правила се наоѓаат во прописите со кои се уредува вршењето на 
здравствена дејност, како и Уставот кој исто така може да содржи одредби кои влегуваат 
во медицинското право ((2020) Марија Амповска. Отштетно право. Универзитет „Гоце 
Делчев” Штип)

Издавач на картички
(анг. Card issuer ) Здравствен правен субјект (пример, болница) која управува со 
картичка-систем за управување на процес на закажување на прегледи, третмани на 
пациенти или пристап на здравствени досиеја.  (Стандард ISO 20301:2006Е)

Инвазивен уред
Секој уред кој, во целост или делумно, продира во внатрешноста на телото, или преку 
отвор на телото или преку површината на телото. (Член 2 став 6 од Регулатива (ЕУ) 
2017/745 за медицински уреди)

Индивидуална 
евиденција

Евиденција на личните и медицински податоци на поединци. (Закон за евиденции во 
област на здравството, Чл. 2 ст. 1 т. 5)

Индивидуални 
податоци

Податоци кои се однесуваат на правно или физичко лице. Индивидуалните податоци кои 
се однесуваат на физичко лице претставуваат лични податоци (Закон за евиденции во 
област на здравството, Чл. 2 ст. 1 т. 13).

Насока: Видете Лични податоци

Инспекција
(анг. Inspection) Испитување на дизајн, продукт, процес или инсталација и детерминирање 
на нивото на складност со соодветните побарувања. (Стандард ISO/TS 14441:2013Е) 

Институт за јавно 
здравје на Република 
Северна Македонија 
(ЈЗУ ИЈЗ)

Специјализирана Национална здравствена институција, која до 2009 година го носеше 
името Републички завод за здравствена заштита. Основна дејност на Институтот за 
јавно здравје е грижата за здравствена превенција на населението преку следење, 
истражување и проучување на здравсвената состојба, причините за појава и ширење 
на заразните и незаразните болеси од социјално-медицинско значење, влијанието на 
еколошките фактори и преземање мерки заради заштита и унапредување на здравјето 
на луѓето.  (Институт за јавно здравје на република северна македонија, 2021)

Интегритет
(анг. Integrity) Доказ дека содржината на податокот / пораката е непроменета или 
непроменлива, намерно или случајно, во текот на преносот на податоци. (Стандард ISO/
TS 21547:2010Е )

Интегритет на 
податоци

(анг. Data integrity) Карактеристика која обезбедува невозможност од промена или 
уништување на податоци на неавторизиран начин.  (Стандард ISO/TS 22600-3:2009Е)

Интернет на стварите 
во медицината 

Современ термин кој во македонската литература се пласира со буквален превод 
Интернет на нештата во медицината ( Internet of things in medicine – IoMT ). Може 
да се дефинира како збир на медицински уреди и апликации кои се поврзуваат со 
здравствените ИТ системи преку онлајн компјутерски мрежи.

Интероперабилност на 
уреди

Можноста на два или повеќе уреди, вклучувајќи софтвер, од ист производител или од 
различни производители, да разменуваат информации и да ги користат информациите 
што биле разменети за правилно извршување на одредена функција, без промена на 
содржината на податоците и / или комуницираат едни со други и / или работат заедно 
како што е наменето. (Член 2 став 26 од Регулатива (ЕУ) 2017/745 за медицински уреди)

Информација од јавен 
карактер 

Информација во која било форма која ја создал и со која располага имателот на 
информацијата, односно со неа располага само имателот на информацијата, согласно со 
неговите надлежности. (Закон за евиденции во област на здравството, Чл. 2 ст. 1 т. 33)

Информациска 
писменост

Се однесува на општо разбирање на информациите, а смета дека постои кога едно 
лице знае како е организирано знаењето, како да ја најде информацијата и како да 
ја искористи информацијата на начин што и други лица ќе можат да дојдат до истите 
сознанија. (Аmerican Library Association Presidential Committee on Information Literacy, 
1989)

Информациски систем

(анг. Information system) Организирана колекција на хардвер, софтвер, залихи, политики 
и процедури, како и лица, во контекст на зачувување, процесирање и обезбедување 
на пристап на информации и податоци, а врз основа на колектив од луѓе, процедури и 
опрема. (Стандард ISO/TS 22220:2011Е)

Информациски услуги

Услугите поврзани со прибирањето, чувањето или обработката на здравствената 
документарна граѓа во дигитален облик, вклучително дигитализацијата на граѓата, но 
не се неделиво поврзани со понудата на програмската опрема. (Закон за евиденции во 
област на здравството, Чл. 2 ст. 1 т. 31)

Инфраструктура 
за управување 
со здравствена 
документарна граѓа

Кадар, простор, опрема, едукација/обука и програмска опрема чија намена е во целост 
или делумно да овозможи прибирање, чување или обработка на здравствените лични 
или други податоци и на друга здравствена документарна граѓа во дигитален облик и со 
тоа поврзаните работи. (Закон за евиденции во област на здравството, Чл. 2 ст. 1 т. 29) 

Испуштената корист, 
изгубена добивка (lat. 
Lucrum cessans)

За испуштена корист зборуваме кога се спречува зголемување на нечиј имот, на тој 
начин што штетното дејствие  уништува една веројатна шанса на оштетениот во блиска 
иднина да го зголеми својот имот, односно неговиот имот очекувано да се зголеми, но 
не според лините очекувања на оштетениот, туку според објективни мерила.  (Радишиħ, 
2018, стр. 222)

Јавна здравствена 
установа (ЈЗУ)

Здравственa установа е правен субјект кој врши здравствена дејност и проширување на 
дејноста под посебни законски услови.  Може да биде основана со Одлука на Владата. 
Решение за основање и решение за дозвола за работа издава Министерството за 
здравство. Правиот субјективитет се стекнува со уписот во Централниот регистар на Р. 
С. Македонија.

Јавно е-здравство 

Употреба на Интернет од страна на јавните здравствени организации и оддели за 
обезбедување на јавни здравствени услуги. Јавните здравствени услуги имаат голема 
улога во унапредувањето и превенцијата на здравјето, усвојувањето на здрав начин 
на живот, спречување на незаразните болести и заштитата на животната средина итн. 
((2008) Public e-Health. In: Kirch W. (eds) Encyclopedia of Public Health. Springer, Dordrecht)

Карактеристика

(анг. Property) Инхерентна карактеристика или процесно описна карактеристика на 
системот, вклучувајќи било каква дополнителна релевантна забелешка. Може да биде и 
множество од податочни елементи (систем, дел од системот, само каракетеристика). На 
пример, концентрација на глукоза во крвна плазма. (Стандард ISO 11240:2012Е)

Квалитет
(анг. Quality) Степен на задоволување на побарувањата во поглед на карактеристиките 
на продуктот, процесот или услугата, а во контекст на намената на тој продукт, процес 
или услуга. (Стандард ISO/TS 19256:2016Е)

Квалитет на 
здравствена заштита

Квалитет на здравствена (медицинска) заштита. (Eng. Quality of Medical care). Степен 
до кој здравствените услуги, за поединци и популации, кои се спроведуваат во 
определени економски услови и се во согласност со современите медицински сознанија 
и достигнувања на медицинската, стоматолошката и фармацевтската  наука и пракса, 
како и знаења и вештините на здравствените работници, постигнуваат најповолни 
резултати/ исходи на лекувањето, намалување на ризиците од несакани последици 
по здравјето и здравствената состојба на поединецот и на заедницата во целина, 
подобрување на здравјето и воспоставување поволна рамнотежа меѓу ризиците и 
користа. Квалитет на заштитата е онаа компонента на разликата меѓу ефикасноста 
и ефективноста која може да се препише на заштитата што ја пружаат провајдерите, 
земајќи ги предвид околностите и условите во кои работата. (Македонска академија на 
науките и уметностите-лексикографски центар, 2018, стр. 232); 

Согласно  Чл. 15 ст. 1 т. 38 од Законот за здравствената заштита  тоа се мерки и активности 
со кои, во согласност со современите достигнувања на медицинската, стоматолошката 
и фармацевтската наука и пракса, како и знаењата и вештините на здравствените 
работници, се зголемуваат можностите за најповолен исход на лекување и се намалуваат 
ризиците од несакани последици по здравјето и здравствената состојба на поединецот и 
на заедницата во целина. (За повеќе видите Чл. 233 – 235 од ЗЗЗ). 

Квалитет на услуга
(анг. Quality of Service (QoS) ) Множество од мрежни технологии кои овозможуваат мрежно 
процесирање на податоци со минимално ниво на негативни ефекти (повеќе корисници во 
мрежа). (Стандард ISO TR 16056-2:2004Е)

Клиничка корист од 
медицински уред

Позитивно влијание на уредот врз здравјето на една личност, изразено во смисла на 
значаен, мерлив, релевантен клинички исход (и) за пациентот, вклучително и исход (и) 
поврзани со дијагнозата или позитивно влијание врз пациентот управување или јавно 
здравство (Член 2 став 53 од Регулатива (ЕУ) 2017/745 за медицински уреди)

Клиничка патека
Однапред определен опис на текот на здравствениот третман на пациентите со одредена 
здравствена состојба во здравствената установа. (Чл. 15 ст. 1 т. 15 од ЗЗЗ)

Клинички процес
(анг. Clinical process) Множество од чекори кои се вклучени во процесот на испорака на 
здравствена услуга на пациентот / корисникот. (Стандард ISO/TS 27790:2009Е)

КОВАКС

(Енг. COVAX) глобална иницијатива, лансирана во април 2020-тата година, како одговор 
на пандемијата предизвикана од вирусот КОВИД-19. Оваа платфорама има за цел да го 
забрза развојот и производството на вакцини против Ковид-19 и да гарантира фер и 
правичен пристап и дистрибуција за секоја земја во светот.  

Комисија за квалитет 

Комисијата за квалитет е составена од најмалку пет члена, од кои четворица се 
здравствени работници, а најмалку еден е здравствен работник со средна, виша или 
високо стручна подготовка, како и еден претставник од здруженијата на пациенти. 
Комисијата од ставот од редот на своите членови избира координатор за следење и  
напредување на квалитетот на здравствената заштита во рамките на здравствената 
установа. Комисијата за квалитет особено ги врши следниве работи: собира, обработува 
и чува податоците поврзани со индикаторите за квалитет,  учествува во надворешното 
следење на квалитетот, спроведува активности во врска со подготовка на постапката за 
акредитација и соработува со Агенцијата за квалитет и акредитација на здравствените 
установи во спроведување на програмата за следење и унапредување на квалитетот на 
здравствената дејност (Закон за здравствената заштита, пречистен текст Чл. 236 и 237)

Комора
Здружение на здравствени работници што се основа согласно со овој закон, во кое 
здравствените работници се здружуваат заради остварување и застапување на 
заеднички интереси од одделна професија. (Чл. 15 ст. 1 т. 16 од ЗЗЗ)

Компатибилност на 
медицински уреди

Способноста на уредот, вклучително и софтвер, кога се користи заедно со еден или повеќе 
други уреди во согласност со неговата намена да работи без губење или загрозување на 
можноста за функционирање според предвиденото и да интегрира и / или работи без 
потреба од измена или прилагодување на кој било дел од комбинираните уреди и / или 
уредите да се користат заедно без конфликт / мешање или несакана реакција. (Член 2 
став 25 од Регулатива (ЕУ) 2017/745 за медицински уреди)

Компјутерска 
писменост

Компјутерска писменост е општа свест и вештина за користење на компјутерска 
технологија за решавање проблеми. (Logan 2000)

Контрола на пристап
(анг. Access control /) Значи обезбедување на пристап кон ресурсите на базата со 
податоци врз основа на претходно овозможена авторизација (бизнис и безбедност).
(Стандард ISO/TS 22600-3:2009Е)

Контролна табла
(анг. Dashboard) Множество од филтри и методи за графичка интерпретација на 
податоци,  базирани на предефинирани бизнис процеси, употребливи со минимален 
тренинг. (Стандард ISO/TS 29585:2010Е)

Корисник

Физичко или правно лице, државен орган или друго тело на кое му се откриваат 
податоците, заради извршување на редовни работи во согласност со закон. Органите на 
кои можат да им се откриваат податоците во рамките на посебна истрага, не се сметаат 
за корисници во смисла на овој закон (Закон за евиденции во област на здравството, Чл. 
2 ст. 1 т. 20).

Латентност
(анг. Latency) Временско отстапување (доцнење) во комуникациско сценарио, помеѓу 
испраќањето на сигналот (од еден уред) до приемот (од друг уред). (Стандард ISO/IEEE 
11073-10201:2004)

Лекарска 
(професионална, 
стручна грешка)

Поимот професионална, односно стручна или лекарска грешка настанал многу рано. 
Познат уште во римското право, тој се сфаќал во поширока смисла и опфаќал неискуство, 
невнимание и неукажување на медицинска помош. По поновата правна литература 
поимот медицинска грешка се појавил за прв пат во средината на  20 ти век, но во овој 
период тој не бил правно дефиниран ниту бил содржан во законодавството. Класикот 
на медицината Rudolf Virchow го направил првиот обид да даде дефиниција за лекарска 
грешка велејќи дека под овој поим подразбира повреда на добро познатите правила на 
лекувањето по пат на отстапување од потребниот степен на внимание. (Knežić, Dragana, 
& Dabić, Ljubomir (2009). Slobodne profesije – pravni aspekti. Institut za uporedno pravo 
Beograd)

Лекарска комора на 
Република Северна 
Македонија

Самостојна и професионална организација на докторите по медицина, здружени заради 
заштита и унапредување на стручноста, етичките должности и права, за подобрување 
на квалитетот на здравствената заштита, за следење на односот на здравствените 
работници кон општеството и граѓаните, како и заради заштита на интересите на 
докторската професија. (Јовковски, 2004)

Лиценца

(Eng. Licensing) подразбира воспоставување легални ограничувања со дефинирање кои 
лица (или институции) имаат право да спроведуваат услуги и да обезбедуваат добра 
(обично базирано врз задоволување минимум потребни услови според пропишани 
стандарди за да може едно лице или организација да се прогласи како овластена за 
пружање услуги на населението). Лиценцирањето на здравствените установи обично 
е задолжително и воспоставено од владата. (Македонска академија на науките и 
уметностите - лексикографски центар, 2018, стр. 18)

Лиценца за работа
Јавна исправа која ја докажува стручната обученост на здравствениот работник за 
вршење на здравствени услуги. (Чл. 15 ст. 1 т. 18 од ЗЗЗ)

Личен здравствен уред
(анг. Personal health device) Уред / направа која се користи во здравствени апликации на 
лицето / субјектот. (Стандард ISO/IEEE 11073-10406:2012Е) 

Личен податок

Секоја информација која се однесува на идентификувано физичко лице или физичко лице 
кое може да се идентификува (субјект на лични податоци), а физичко лице кое може да се 
идентификува е лице чиј идентитет може да се утврди директно или индиректно, посебно 
врз основа на идентификатор како што се име и презиме, матичен број на граѓанинот, 
податоци за локација, идентификатор преку интернет, или врз основа на едно или повеќе 
обележја специфични за неговиот физички, физиолошки, генетски, ментален, економски, 
културен или социјален идентитет на тоа физичко лице. (Чл. 4 Ст. 1 т.1,  Законот за 
заштита на личните податоци) 

Лична одговорност
Здравствениот работник, односно здравствениот соработник лично е одговорен за 
вршењето на работите и работните задачи од работното место. (Закон за здравствена 
заштита, Член 180).

Лични податоци 

Секоја информација која се однесува на идентификувано физичко лице или физичко лице 
кое може да се идентификува, а лице кое може да се идентификува е лице чиј идентитет 
може да се утврди директно или индиректно, посебно врз основа на единствен матичен 
број на граѓанинот или врз основа на едно или повеќе обележја специфични за неговиот 
физички, ментален, економски, културен или социјален идентитет. (Закон за евиденции 
во област на здравството, Чл. 2 ст. 1 т. 14). 

Лични права 
според Закон за 
облигационите односи

Како лични права, во смисла на овој закон, се подразбираат правата на живот, телесно и 
душевно здравје, чест, углед, достоинство, лично име, приватност на личниот и семејниот 
живот, слобода, интелектуално творештво и други лични права. 

Правните лица ги имаат сите наведени лични права, освен оние врзани за биолошката 
суштина на физичкото лице, а особено правата на добар глас и углед, назив односно 
фирма, деловна тајна, слобода на претприемништво и други лични права на овие лица. 
(Член 9-а став 2 и 3 од ЗОО)

Локална мрежа

(анг. Local Area Network (LAN)) Комуникациска врска помеѓу мноштво од интелигентни 
направи (компјутери, работни станици, печатачи, storage-уреди) која постои на 
ограничена површина (вообичаено во институцијата). (Стандард ISO/IEEE 11073-
30300:2004Е)

Материјална одговорност 
на здравствениот 
работник спрема 
здравствената установа

Во суштина се работи за граѓанско правна одговорност за која законот го користи 
терминот „материјална”. Здравствениот работник, односно здравствениот соработник 
е одговорен за штетата која на работа или во врска со работата, намерно или од 
крајна небрежност, ја предизвикал на здравствената установа. (Закон за здравствена 
заштита, Член 194)

Материјална штета
Штета причинета на имотот на оштетениот која опфаќа обична штета и испуштена 
корист и се јавува како предмет на надоместување во случај на настанат облигационен 
однос.

Медиска писменост

Медиумската писменост се однесува на вештините неопходни за критичко 
размислување и за дејствувајте врз основа на информации од пораки засновани на 
медиуми. Медиумска писменост ги става информациите во социјален и политички 
контекст и ги разгледува прашањата како што се пазарот, односите со публиката и 
улогата на медиумот во пораката.

Медицински податоци 

Податоци што се однесуваат на здравјето на поединецот и ги вклучува податоците 
што се однесуваат на анамнеза, дијагноза, прогноза и третман, како и податоците што 
имаат јасна и блиска врска со здравјето; се обработуваат во согласност со прописите 
за заштита на личните податоци. (Законот за евиденции во областа на здравството, 
Член 6 став 3).

Медицински податоци

Податоци што се однесуваат на здравјето на поединецот и ги вклучува податоците 
што се однесуваат на анамнеза, дијагноза, прогноза и третман, како и податоците што 
имаат јасна и блиска врска со здравјето. (Закон за евиденции во област на здравството, 
Чл. 2 ст. 1 т. 9) 

Медицински помагала

Сите видови на инструменти, апарати или супстанции кои се користат за 
дијагностицирање, олеснување или лекување на болести. Медицинските помагала се 
користат во болниците, како и во практиките на лекарите. Тие исто така можат директно 
да се користат во домот на пациентот, како на пример слушни помагала или други уреди 
специјално дизајнирани за неколку видови на хендикеп. Производството и издавањето 
на медицински помагала е регулирано со закон во секоја земја. Медицинските помагала, 
како лекови, подлежат на надомест на здравствено осигурување. Надоместокот за 
медицински помагала може да вклучува мал дел од партиципација од страна на 
пациентот во зависност од здравственото осигурување. ((2008) Medical Devices. In: 
Kirch W. (eds) Encyclopedia of Public Health. Springer, Dordrecht).

Медицински уред

(анг. Medical device) Уред, апарат или систем кој се користи за мониторирање, третман 
или терапија на пациентот, кој вообичаено нема влез во метаболичните патишта. 
Вообичаено е patient-connected). (Стандард ISO/IEEE 11073-10201:2004Е)

Медицински уред е секој инструмент, апарат, софтвер, имплант, реагенс, материјал 
или друг вид на производи наменети од производителот за употреба, сам или во 
комбинација, за човечки суштества за една или повеќе од следниве специфични 
медицински цели: дијагноза, превенција, следење, предвидување, прогноза, 
третман или ублажување на болеста, олеснување или компензација на повреда или 
попреченост, истрага, замена или модификација на анатомијата или на физиолошки 
или патолошки процес или состојба, обезбедување информации со помош на ин витро 
испитување на примероци добиени од човечко тело, вклучувајќи донации на органи, 
крв и ткиво. (Член 2 став 1 од Регулатива (ЕУ) 2017/745 за медицински уреди)

Медицинско право во 
потесна смисла

Ги опфаќа правните правила кои ги уредуваат односите кои настануваат при вршење 
на медицинската, односно здравствената дејност

Наставно-научна дисциплина која припаѓа на научно подрачје - општествени 
науки, поле право. Во поширока смисла на зборот, здравственото право е збир 
на правни правила со кои се регулираат споредувањето и обезбедувањето на 
соодветна, неопходна, законски призната и неопходна здравствена заштита која 
како професионално извршување на здравствената дејност ја извршуваат овластени 
здравствени работници. Во потесна смисла, тоа вклучува збир на специјални правни 
правила кои ја регулираат содржината, обемот, овластувањата и начинот на вршење на 
медицински, стоматолошки, фармацевтски-биохемиски и медицински сестри, додека 
во поширока смисла вклучува збир на правни правила и други гранки на правото што 
ги регулираат сите други прашања.да насочува или индиректно произлегуваат или се 
јавуваат во процесот на обезбедување на здравствена заштита.  (Čizmić, 2008)

Во потесна смисла ги опфаќа правните правила кои ги уредуваат односите кои 
настануваат при вршење на медицинската односно здравствената дејност. 
Медицинското право во поширока смисла ги опфаќа и прописите за прометот и 
издавање на лекови, прописите за осигурување од граѓанско-правна одговорност, 
прописите за медицински производи итн. (Klarić, Odštetno pravo, 2003)

Медицинското право во 
поширока смисла 

Ги опфаќа и прописите за прометот и издавање на лекови, прописите за осигурување 
од граѓанско-правна одговорност, прописите за медицински производи.

Менаџмент датабаза 
(анг. Management information base (MIB)) Дата база која се користи за управување 
на уредите во комуникациската мрежа (институција). (Стандард ISO/IEEE 11073-
30400:2012Е )

Менаџмент со 
информации за 
здравјето

Справување со барањата за информации на здравствена организација, вклучувајќи 
развој, интеграција, евалуација и осигурување на квалитетот на здравствените 
информациони системи во здравствената заштита. ((2008) Health Information 
Management. In: Kirch W. (eds) Encyclopedia of Public Health. Springer, Dordrecht)

Мета  податоци
(анг. Metadata) Податоци кои го опишуваат контекстот, содржината и структурата 
на податоците и управувањето со истите во текот на времето. (Стандард ISO/TS 
21547:2010Е)

Мој термин 

Интегриран национален систем за електронско закажување и евидентирање на 
медицински интервенции, процесот на информатизација на здравството. Е-платформа 
преку која се се воспоставени автоматизирани процеси на работа во ординациите од 
сите нивоа на здравствена заштита, здравствената администрација и аптеките.

Мрежа на здравствени 
установи

Определување на потребниот број  здравствени установи и видовите на здравствена 
дејност, односно специјалност кои се обезбедуваат во определени географски подрачја 
според местото на живеење на корисниците на здравствената заштита, кои треба да 
се обезбедат во согласност со потребите за здравствена заштита на населението на 
територијата на Република Македонија. (Чл. 15 с. 1 т. 19 од ЗЗЗ)

Надворешна проверка на 
квалитетот

Процес на надворешна оцена на квалитетот на здравствените услуги со кој се 
споредува извршувањето на здравствените услуги во здравствената установа 
во однос на објавените стандарди и со тоа се идентифицираат можностите за 
подобрување на квалитетот на здравствените услуги. (Чл. 15 ст. 1 т. 40 од ЗЗЗ)

Настан
(анг. Event) Промена во статусот на уредот (хардвер, софтвер), за кој се генерира 
известување од наменски сервис. (Стандард ISO/TS 27790:2009Е)

Научна писменост
Разбирање на природата, целите, методите, примената, ограничувањата и политиката 
на создавање знаење на систематски начин. (Laugksch, 2000)

Национален систем за 
електронска евиденција 
во здравството

Електронски систем во кој се чуваат и обработуваат сите медицински и здравствени 
податоци за пациентите, податоци за здравствените работници и соработници, 
податоци за здравствените установи, здравствените интервенции и услуги извршени 
во здравствените установи, податоци од електронските упати и електронските 
рецепти, податоци за закажувањата за специјалистички прегледи и интервенции и 
други податоци утврдени со овој и друг закон. (Законот за евиденции во областа на 
здравството, Член 2 став 1 т. 36)

Начела на здравствена 
заштита 

Достапност; Ефикасност; Континуираност; Правичност; Сеопфатност; и Обезбедување 
на квалитетен и сигурен здравствен третман. (Чл.7,8,9,10,11 од ЗЗЗ )

Недостаток на 
медицински уред

Каква било несоодветност во идентитетот, квалитетот, издржливоста, сигурноста, 
безбедноста или перформансите на истражниот уред, вклучително и дефект, употреба 
на грешки или несоодветност во информациите обезбедени од производителот. (Член 
2 став 59 од Регулатива (ЕУ) 2017/745 за медицински уреди)

Неисправен производ

Производот е неисправен ако, земајќи ги предвид сите околности на случајот, а 
особено начинот на кој производот е претставен, целите во кои според разумното 
очекување производот може да биде употребен и времето кога производот е пуштен 
во промет, не дава сигурност што од таквите производи оправдано се очекува. (член 
165-б став 1 од Закон за облигационите односи)

Нематеријална штета

Нематеријалната штета е штета причинета на личните или неимотни добра на човекот, 
како што се: животот, здравјето, физичкиот и психичкиот интегритет, слободата, честа, 
угледот, достоинството и др. Таа, според едно постаро стојалиште  се манифестира 
како физичка или психичка болка на оштетениот, страв, патење и слично. Според 
новото стојалиште, кое е прифатено и во нашиот Закон за облигациони односи од 2001 
преку измените од 2008 година, нематеријалната штета се манифестира како повреда 
на личните права. (Амповска, 2020, стр. 105)

Нови здравствени методи 
или постапки

Здравствените методи или постапки кои можат да се користат заради унапредување 
на здравјето, превенцијата, дијагностиката и лекувањето на болестите, повредите и 
рехабилитацијата, а кои до моментот на нивното воведување не биле користени во 
внатрешната организациона единица на јавната здравствена установа на секундарно 
и/или терцијарно ниво, односно во јавната здравствена установа на секундарно и/или 
терцијарно ниво како целина или за прв пат се користат во здравствениот систем на 
Република Северна Македонија. (Закон за здравствена заштита, Член 15 став 1 точка 
11-а)

Носител на здравствена 
дејност

Здравствен работник со високо образование од областа на медицината, 
стоматологијата и фармацијата со соодветна лиценца за работа. (Чл. 15 ст. 1 т. 22 од 
ЗЗЗ)

Обелоденување
(анг. Disclosure) Овозможување на читливост (пристап и/или користење и/
или измена) на податоци на субјекти кои не се авторизирани за тоа (или немаат 
авторизација за чекорите). (Стандард ISO/TS 17975:2015Е )

Обична штета  
(lat. Damnum emergens)

Намалување на нечиј имот кој во моментот на оштетувањето постои, односно бил 
стекнат. Во правната теорија позната уште како сегашна штета, а се објаснува и 
како трошок којшто лицето чие право е повредено го направило или треба да го 
направи за да го врати во претходната состојба повреденото право, загубата или 
оштетувањето на неговиот имот. (Амповска, 2020, стр. 105)

Обработка на личните 
податоци

Секоја операција или збирна операции кои се извршуваат врз личните податоци, 
или група на лични податоци, автоматски или на друг начин, како што се: собирање, 
евидентирање, организирање, структурирање, чување, приспособување 
или промена, повлекување, консултирање, увид, употреба, откривање преку 
пренесување, објавување или на друг начин правење достапни, усогласување или 
комбинирање, ограничување, бришење или уништување. (Чл. 4 ст. 1 т. 2, Закон за 
заштита на личните податоци)

Ограничување на 
обработката на личните 
податоци

Означување на личните податоци кои се чуваат,  a  со цел ограничување на нивната 
обработка во иднина. (Чл. 4 Ст. 1 т. 3, Закон за заштита на личните податоци)

Одговорен носител на 
здравствената дејност во 
установата 

Здравствен работник со високо образование од областа на медицината, 
стоматологијата и фармацијата со соодветна лиценца за работа е здравствен 
работник кој во здравствената установа е одговорен за стручно вршење на 
здравствените услуги за соодветниот вид на здравствена дејност, односно 
специјалност. (Чл. 15 ст. 1 т. 23 од ЗЗЗ)

Одговорност за неисправен 
производ

Производителот и лицето кое го увезло производот одговараат солидарно за 
причинетата штета. Ако не е можно да се утврди кој е производител, за таков се 
смета секое лице кое го става производот во промет, освен ако тоа лице во разумен 
рок не го извести оштетениот за лицето од кое го набавило производот. (Член 165-в, 
став 3 и 4 од Закон за облигационите односи)

Одговорност за штета 
причинета од здравствен 
работник

Граѓанско-правна одговорност да се надомести штетата (материјална и 
нематеријална) што при вршење на својата дејност здравствениот работник ќе 
ја причини на трети лица (пациенти и нивни блиски роднини). ((2020) Марија 
Амповска. Отштетно право. Универзитет „Гоце Делчев” Штип)

Одговорноста за штета во 
медицината

Релативно нов институт на отштетното право, посебно ако се земе предвид 
дека споредено-правно гледано отштено-правни барања против лекарите и 
медицинските установи доживуваат драстично зголемување дури во втората 
половина на 20 век, иако одговорноста на лекарот во најопшта смисла на зборот 
е позната уште во најстари времиња. ((2020) Марија Амповска. Отштетно право. 
Универзитет „Гоце Делчев” Штип)

Операција асистирана од 
робот

Mодерна хируршка процедура која се прави со робот – систем. На роботските раце 
се прикачени камера и хируршки алатки. Taa овозможува операција со помош на 
робот со минимална или без инвазија од хирург. (Computing, 2021, p. 85)

Определување на корисност 
од ризик (benefit-risk 
determination)

Анализа на сите проценки на придобивките и ризиците од употребата на уредот 
за наменетата цел, кога се користи во согласност со предвидената цел дадена од 
производителот. (Член 2 став 24 од Регулатива (ЕУ) 2017/745 за медицински уреди)

Осигуреник кај приватно 
здравствено осигурување

Лицата на кои им е утврдено својство на осигуреници и осигурени лица во 
системот на задолжителното здравствено осигурување, согласно со прописите 
од задолжителното здравствено осигурување. (Амповска, Право на осигурување, 
2021, стр. 281).

Осигурување од 
одговорност на здравствен 
работник

Здравствената установа ја осигурува одговорноста на здравствените работници за 
штетата која би можеле да ја предизвикаат при вршењето на здравствената дејност. 
(Закон за Здравствена заштита, член 152)

Ослободување од 
одговорност на 
производителот  
(на медицински уред)

Производителот се ослободува од одговорност, ако докаже дека: не го пуштил 
производот во промет; од околностите на случајот произлегува дека неисправноста, 
а ни нејзината причина не постоеле во моментот кога го пуштил производот во 
промет; производот не е произведен за продажба, давање во закуп или било која 
друга деловна цел, како и дека не е произведен или пуштен во промет во рамките 
на неговата дејност; неисправноста е последица на присилните прописи кои биле 
на сила во моментот кога го пуштил производот во промет; состојбата на науката 
или техничкото знаење, во моментот на ставање на производот во промет, не 
овозможувале откривање на неисправноста; штетата настапила исклучиво поради 
дејствие на оштетениот или лицето за кое тој одговара, односно дејствие на трето 
лице кое производителот не можел да го предвиди и чии последици не можел да ги 
избегне или отстрани. (Член 165-д, став 1 од Закон за облигационите односи)

Основ засновање на 
одговорност на здравствен 
работник за надомест на 
штета

Основот е причината поради која здравствениот работник е повикан на 
одговорност, а тоа е вината на здравствениот работник, односно однесување кое не 
е во согласност со правниот стандард „добар стручњак”. ((2020) Марија Амповска. 
Отштетно право. Универзитет „Гоце Делчев” Штип)

Отчетност
(анг. Accountability )Карактеристика која гарантира дека постапките на одреден 
корисник/субјект може да се следат на уникатен начин за тој субјект. (Стандард 
ISO/TS 22600-2:2006Е)

Оштетено лице 

Корисникот на здравствената услуга лично се јавува како оштетен во рамки на 
здравствената заштита. Во случај на негова смрт или тежок инвалидитет, судот 
може да им досуди на членовите на неговото потесно семејство (брачен другар, 
деца и родители), справедлив паричен надоместок за нематеријална штета. Таквиот 
надоместок може да им се досуди и на браќата и сестрите, дедовците и бабите, 
внуците и вонбрачниот другар, ако помеѓу нив и умреното, односно повреденото 
лице постоела потрајна животна заедница. Право на справедлив паричен 
надоместок имаат и родителите во случај на загуба на зачнатото, а неродено дете. 
(Закон за облигационите односи, Член 190).

Пандемија

Етимолошко потекло на зборот од старо- грчкиот збор pándēmos-  она што се однесува 
на сите луѓе. Pándēmos е составен од зборови: pan -сите и demos- народ. Денес, 
под пандемија се подразбира епидемија од широк размер која опфаќа поголемо 
географско подрачје, континент или светот.

Пациент

Лице, болно или здраво, кое ќе побара или на кое му се врши одредена медицинска 
интервенција со цел за зачувување и унапредување на здравјето, спречување 
на болести и други здравствени состојби, лекување или здравствена нега и 
рехабилитација. (Чл. 15 ст. 1 т. 26 од ЗЗЗ)

Перформанси на 
медицински уред

Способност на уредот да ја постигне својата намена како што е наведено од 
производителот. (Член 2 став 22 од Регулатива (ЕУ) 2017/745 за медицински уреди)

Писменост за 
е-здравство 

Способност да се бараат, наоѓаат, разбираат и проценуваат здравствени информации 
од електронски извори и да се применува стекнатото знаење за решавање на 
здравствен проблем. Оваа писменост ги комбинира вештините на традиционалната 
писменост, здртавствената писменост, информациската писменост,медиумската, 
компјутерската и научната писменост. (Louisa Walsh et others (2017) The E-health 
Literacy Demands of Australia’s My Health Record: A Heuristic Evaluation of Usability. In 
Perspectives in Health Information Management)

Повик
(анг. Call) Точка-до-точка мултимедијална комуникација помеѓу две H.32x крајни точки.
(Стандард ISO TR 16056-1:2004Е)

Податоци
(анг. Data) Сурови алфанумерички симболи, објекти и контекстуални симболи, кои 
формално, поединечно и/или интегрално  ја генерираат потребната информација за 
корисникот. (Стандард ISO/TR 17119:2005(E))

Податоци што се 
однесуваат на 
здравјето

Лични податоци поврзани со физичкото или менталното здравје на физичкото лице, 
вклучувајќи и податоци за добиената здравствена заштита кои откриваат информации 
за неговото здравје. (Закон за заштита на личните податоци, Член 4 став 1 точка 16)

Политика за безбедност 
на податоци

(анг. Information Security Policy)Документ кој ги содржи во пишана форма информација 
за планот на организацијата во делот на заштитата на физичките и ИКТ податоците. 
(Стандард ISO/TS 21547:2010Е )

Понудувач (софтвер) на 
програмска опрема 

Секој субјект кој за давателите на здравствената дејност како крајни нарачатели, 
ќе овозможи користење на програмската опрема за управување на здравствената 
документарна граѓа. (Закон за евиденции во област на здравството, Чл. 2 ст. 1 т. 30)

Понудувач на 
информациски услуги

Секој субјект кој за давателите на здравствената заштита како крајни нарачатели, 
врши информациски услуги. (Закон за евиденции во област на здравството, Чл. 2 ст. 
1 т. 32)

Посебни категории на 
лични податоци

 

Лични податоци кои откриваат расно или етничко потекло, политички ставови, верски 
или филозофски убедувања или членство во синдикални организации, како и генетски 
податоци, биометриски податоци, податоци што се однесуваат на здравјето или 
податоци за сексуалниот живот или сексуалната ориентација на физичкото лице. 
(Закон за заштита на личните податоци, Член 4 став 1 точка 13)

Правото на здравствена 
заштита

Правото на здравствена заштита е уставно загарантирано право на граѓанинот и 
граѓанинот има право и должност да го чува и унапредува сопственото здравје и 
здравјето на другите. (Устав на Р. С. Македонија, Член 39) 

Приватна здравствена 
установа (ПЗУ)

Здравственa установа е правен субјект кој врши здравствена дејност и проширување 
на дејноста под посебни законски услови.  Може да биде основана од домашни и 
странски, физички и правни лица. Решение за основање и решение за дозвола за 
работа издава Министерството за здравство. Правиот субјективитет се стекнува со 
уписот во Централниот регистар на Р. С. Македонија.

Приватност

Ослободеност од упад во приватниот живот или работи на индивидуата, кога тој упад 
е резултат на незаконско и/или непотребно собирање и користење на податоци за 
тој индивидуалец. (анг. Privacy- freedom from intrusion into the private life or affairs of 
an individual when that intrusion results from undue or illegal gathering and use of data 
about that individual).

Придонеси 

(Eng. Contributions) Придонесите се фискални приходи. Во науката се воведени како 
посебен поим од страна Нојман (Neumann) во 1897 година во делото „ За даноците“. 
(Пендовска, Максимовска Велјановска, & Мангова-Поњавиќ, 2010, стр. 387) 

Придонесите за социјално осигурување се важен сегмент на јавните приходи. Со 
нив се финансира социјалното осигурување преку посебни фондови (вонбуџетски). 
Во задолжително социјално осигурување спаѓаат придонесите за: пензиско и 
инвалидско осигурување врз основа на тековна исплата;  задолжително капитално 
финансирано пензиско осигурување; стаж на осигурување кој се смета со зголемено 
траење; здравствено осигурување и  осигурување во случај на невработеност. Стапки 
по кои се пресметуваат и плаќаат здравствените придонеси се: 7,3% за задолжително 
здравствено осигурување;  13% за задолжително здравствено осигурување за 
обврзникот корисник на домашна и/или странска пензија кој придонесот го плаќа 
на износот на пензијата;  0,5% стапка на дополнителен придонес за задолжително 
здравствено осигурување за случај на повреда на работа и професионално 
заболување. Видете повеќе на (Министерство за финансии, 2021)

Прикриени податоци
Податоците кои не можат непосредно да се поврзат со поединецот. (Закон за 
евиденции во област на здравството, Чл. 2 ст. 1 т. 16).

Примател на услуги
Секое физичко или правно лице кое од професионални или од други причини користи 
услуги на информатичкото општество, со цел да побара информација или истата да 
ја направи достапна. (Закон за евиденции во област на здравството, Чл. 2 ст. 1 т. 26)

Пристап до здравствена 
заштита

Достапност и пристапувањето до здравствените услуги во зависност од близината на 
инфраструктурата за обезбедување на здравствените услуги, бројот на здравствени 
работници кои обезбедуваат медицински услуги, медицинско осигурување ((2008) 
Medical Devices. In: Kirch W. (eds) Encyclopedia of Public Health. Springer, Dordrecht).

Производ
Под производ, во смисла на овој закон, се подразбира било кој подвижен предмет, 
како и самостоен дел вграден во некој подвижен или недвижен предмет. Производ е и 
електричната и другите видови енергија. (член 165-а, Закон за облигационите односи)

Производител (на 
медицински уред)

Производител е лицето кое изработило готов производ, лицето кое ја произвело 
суровината самостојниот и несамостојниот дел вграден во готов производ, како и 
лицето кое, обележувајќи ги производот со своето име, трговска марка или било каков 
друг знак на разликување, се претставува како производител. 

За производител се смета и лицето кое го увезло производот заради продажба, 
давање во закуп или заради друг вид на ставање на производот во промет. (Член 165-
в, став 1 и 2 од Закон за облигационите односи)

Протокол
(анг. Protocol) Стандардизирано множество од правила кои го регулираат преносот 
на податоци помеѓу уредите. Го специфицира форматот на податоците, сигналот за 
почеток, контрола и крај на преносот. (Стандард ISO/IEEE 11073-10201:2004Е)

Протокол во реално 
време

(анг. Real time protocol (RTP)) Протокол за податочна комуникација кој овозможува 
пренос на податоци во реално време (интерактивна аудио и видео комуникација преку 
IP). (Стандард ISO TR 16056-1:2004Е)

Професионалната 
одговорност

Постои секогаш кога носител на одредена професија ќе ги повреди обврските кои за 
него произлегуваат во постапката на давање на професионални услуги на неговите 
корисници. Професионалната одговорност може да се јави како граѓанско-правна 
одговорност, дисциплинска одговорност и кривична одговорност. ((2020) Марија 
Амповска. Отштетно право. Универзитет „Гоце Делчев” Штип)

Процесирање на лични 
податоци

(анг. Processing of personal data) Секоја операција или множество од операции 
кои се реализираат во контекст на личните податоци, на автоматизиран или 
неавтоматизиран начин, а во смисла на собирање, снимање, организирање, 
зачувување, прилагодување, измена, побарување, консултирање или генерална 
употреба. ( Стандард ISO/TS 27790:2009)

Радио фреквенција
(анг. Radio frequency) Фреквенција во електромагнетниот спектар која се наоѓа 
помеѓу аудио подрачјето и инфрацрвеното подрачје на фреквенции (10 KHz – 100.000 
MHz). (Стандард ISO/IEEE 11073-30200:2004)

Регистар на доктори 
База на податоци за докторите во Република северна Македонија. Регистарот го 
формира, води и ажурира Лекарската комора. Во него се регистрирани докторите со 
основна лиценца и докторите со лиценца за работа.

Регистрациски 
авторитет

(анг. Registration authority) Ентитет кој е одговорен за идентификација и автентикација 
на сертифицирани субјекти, без привилегии за верификација или издавање на 
сертификат. (Стандард ISO/TS 17090-1:2002) 

Рекламирање на 
здравствената дејност

Рекламни пораки и други форми на известување како елемент на маркетингот чија 
крајна цел е користење на здравствената услуга. (Чл. 15 ст. 1 т. 28 од ЗЗЗ)

Референтен центар

Здравствена установа или негова единица, насочена кон третман на ретки болести или 
сложени дијагностички и терапевтски постапки, на кој  статусот за определена област 
му е доделен врз основа на повеќегодишното искуство и покажаните достигнувања 
(Чл. 15 ст. 1 т. 29 од ЗЗЗ)

Рецепт

(анг. Prescription) Множество од инструкции од давателот на инструкции, кои го 
авторизираат третманот со одреден медицински продукт кон пациентот. Инструкциите 
се даваат од авторизиран професионалец, кон пациентот или администратор со 
медицинскиот продукт. (Стандард ISO 17523:2016Е )

Ризик од употреба на 
медицински уред

Комбинација на веројатност за појава на штета и сериозноста на таа штета. (Член 2 
став 23 од Регулатива (ЕУ) 2017/745 за медицински уреди)

Светска Здравствена 
Организација (СЗО) 

Светска здравствена организација (World Health Organization). Скр.СЗО (WHO) Глобална 
здравствена организација чии почетоци се од потпишувањето на Уставот на СЗО на 22 
јули 1946 година, а влегува на сила  на 7 април 1948 (Денот кога го славиме Светскиот 
ден на здравјето) откако го ратификувале 26 држави од 61 кои го потпишале. Согласно 
Уставот на СЗО, таа е специјализирана агенција на Обединетите Нации ( ОН). (WHO, 
2021)

Седмо ниво на здравје

(анг. Health Level Seven International ( HL7)) Меѓународна непрофитна организација 
(основана 1987 год.)  ANSI акредитирана организација за развој на стандарди за 
квалитет кои овозможуваат размена на електронски здравствени информации помеѓу 
повеќе електронски здравствени системи и обезбедува сеопфатна конструкција за 
размена и обработка на е- здравствените податоци. Во моментот има поддршка од над 
1600 членства од повеќе од 50 земји, од кои над 500 се корпорациски претставници 
на провајдери на здравствена заштита, владини учесници, добавувачи/ продавачи, 
фармацевтски компании, консултантски фирми и други. (HL7 International, 2020)

Сервис за пристап на  
информации

(анг. Information Access Service (IAS)) Компонента од комуникацискиот протокол за 
инфрацрвена врска. (Стандард ISO/IEEE 11073-30200:2004Е)

Сериозна закана за 
јавното здравје

Настан што може да резултира со непосреден ризик од смрт, сериозно влошување на 
здравствената состојба на лицето или сериозно заболување, што може да бара брза 
акција за поправка и што може да предизвика значителен морбидитет или морталитет 
кај луѓето или е невообичаено или неочекувано за даденото место и време. (Член 2 
став 66 од Регулатива (ЕУ) 2017/745 за медицински уреди)

Сериски број 
(Анг. Batch number) Идентификатор кој е доделен на одреден медицински продукт 
/ уред / субјект, кој укажува на производствениот процес во конкретен временски 
момент. (Стандард ISO 11615:2012)

Снимка

(анг. Record ) Снимена информација во било која форма, вклучително податок 
во компјутерски систем, креиран или примен и/или управуван од организација 
или индивидуа во контекст на бизнис процес со вклучен аудит за реализираните 
активности. (Стандард ISO/TS 18530:2014)

Согласност на 
оштетениот

Во отштетното (облигационото право) оваа согласност претставува основ за 
исклучување на противправност на дејствие, така што тој што на своја штета ќе му 
дозволи на друг преземање на некое дејствие, не може да бара од него надомест на 
штетата причинета со тоа дејствие (член 150 став 1 од Закон за облигационите односи).

Во овој случај во согласност со правилото “volenti non fit injuria“, лицето кое фактички 
претрпело штета нема да се јави како оштетен во рамки на облигационен однос. Во 
правната теорија се споменуваат два случаи кога согласноста на оштетениот има 
особено значење: согласност на пациентот за медицинска интервенција и согласност 
за учество во спортски натпревар. (Радишиħ, 2018, стр. 251)

Согласност на субјектот 
на личните податоци 

е слободно и изречно дадена изјава на волја на субјектот на лични податоци со која се 
согласува со обработката на неговите лични податоци за однапред определени цели. 
(Закон за евиденции во област на здравството, Чл. 2 ст. 1 т. 21)

Справедлив паричен 
надоместок

Материјален надомест на нематеријална штета. Во случај на повреда на личните права 
судот, ако најде дека тежината на повредата и околностите на случајот го оправдуваат 
тоа, ќе досуди справедлив паричен надомест, независно од надоместокот на 
материјалната штета, како и во нејзино отсуство. При одлучувањето за барањето 
за справедлив паричен надомест судот ќе води сметка за силината и траењето на 
повредата со која биле предизвикани физички болки, душевни болки и страв како и за 
целта за која служи надоместокот, но и за тоа надоместокот да не е во спротивност со 
стремежите кои не се споиви со неговата природа и општествената цел. (Член 189 став 
1 и 2 од Закон за облигационите односи)

Стручни здруженија 
Здруженија на здравствени работници од областа на медицината, стоматологијата и 
фармацијата, кои ги застапуваат нивните стручни интереси. (Чл. 15 ст. 1 т. 31 од ЗЗЗ)

Теле-едукација
Обезбедување општи и техничките информации кои стануваат достапни за 
населението или други здравствени работници, како и „виртуелните болници“ кои 
претставуваат форма на пренос на информации.

Телеинтервенција
Применета хируршка интервенција на далечина, прибегнувајќи кон механика – како 
што е роботизиран и компјутеризирани машини – кои му овозможуваат на лекарот да 
интервенира на телото на пациентот без да го допира.

Телеконсултација
Слична е на традиционалната медицинска консултација со таа разлика што лекарот 
и пациентот се физички одделени и комуницираат на далечина, воспоставувајќи 
разговор преку видеоконференција, телефон или разговор.

Телемедицина 

Размена на медицински информации со помош на информатичка и комуникациска 
технологија заради подобрување на здравствениот третман на пациентот и тоа во 
областа на дијагностиката, лекувањето и набљудувањето на пациентот, како и во 
областа на стручната размена на мислења. (Закон за здравствена заштита, Чл. 15 Ст. 
1 т.33)

Телемониторингот 
Контрола на виталните знаци на  растојание, преку системи инсталирани далеку од 
докторот па дури и преносни од страна на пациентот, кои испраќаат сигнали за аларм 
до центар за далечинско управување.

Телесен систем 
(анг. Body system) Анатомска и функционална структура / систем, генерална и во 
смисла на составни делови, од независен и комплементарен аспект). (Стандард ISO/
TS 16277-1:2015Е)

Точка на нега
(анг. Point of Care ) Околина во која доктори и пациенти се во блиска физичка врска, а 
во контекст на специфична нега, третман, медицински процедури и/или мониторинг 
обезбедени за пациентот. (Стандард ISO/IEEE 11073-30400:2012Е )

Трошоци за здравствена 
заштита

Збир на јавни и приватни трошоци потрошени на здравствени услуги во дадена 
земја во дадено време. Варијацијата на трошоците за здравствена заштита помеѓу 
земјите е значителна. Главните двигатели на трошоците за здравствена заштита 
се недемографски фактори како што се националниот доход, релативните цени и 
технологијата ((2008) Medical Devices. In: Kirch W. (eds) Encyclopedia of Public Health. 
Springer, Dordrecht).

Уникатен 
идентификатор на 
уредот (UDI)

Серија на нумерички или алфанумерички знаци што се создаваат преку меѓународно 
прифатени стандарди за идентификација и кодирање на уреди и што овозможуваат 
недвосмислена идентификација на специфични уреди на пазарот (Член 2 став 15 од 
Регулатива (ЕУ) 2017/745 за медицински уреди).

Управата за 
електронско здравство  

Орган на државна управа во состав на Министерството за здравство со својство на 
правно лице која врши стручни работи од значење за развојот и унапредувањето на 
интегрираниот здравствен информатички систем, како и формирање на концепти за 
развој на здравствената политика врз основа на добиените анализи од податоците 
внесени во националниот систем. (Закон за здравствена заштита, Член 249-а)

Уред за вметнување

Секој уред, вклучително и оние што се делумно или целосно апсорбирани, а кој 
е наменет целосно да се воведе во човечкото тело, или да ја замени епителната 
површина или површината на окото, со клиничка интервенција и која е наменета да 
остане на сила по постапката.

Секоја направа наменета делумно да се внесе во човечкото тело со клиничка 
интервенција и која треба да остане на место по постапката најмалку 30 дена, исто 
така се смета за уред за вградување (Член 2 став 5 од Регулатива (ЕУ) 2017/745 за 
медицински уреди).

Услуги на информатичко 
општество 

Се услуги што се обезбедуваат за надомест на далечина, преку електронски средства 
и на лично барање на примателот на услугата. „На далечина” означува дека услугата 
се обезбедува без истовремено присуство на две страни. (Закон за евиденции во 
област на здравството, Чл. 2 ст. 1 т. 24)

Фармацевтска дејност

Дел од здравствената дејност, која опфаќа непрекинато,  континуирано снабдување 
со лекови и медицински помагала, нивна изработка, производство, дистрибуција и 
контрола, информирање, советување, консултирање и едуцирање на пациентите 
и здравствените работници за рационална и ефикасна употреба на лековите и 
медицинските помагала и следење на ефектите од употребата на лековите. (Чл. 15 
ст. 1 т. 37 од ЗЗЗ)

Фокус група на ITU/
WHO за „Вештачка 
интелигенција за 
здравје”

Фокусната група за вештачка интелигенција за здравје (FG-AI4H) на Меѓународната 
телекомуникациска унија (ITU) работи во партнерство со Светската здравствена 
организација (СЗО) за да воспостави стандардизирана рамка за проценка за 
евалуација на методи за здравје, дијагноза, тријажа или третман засновани на 
вештачка интелигенција одлуки. Групата е формирана од страна на Студиската група 
16 на ITU-T на нејзиниот состанок во Љубљана, Словенија, 9-20 јули 2018 година.

Фондот за здравствено 
осигурување на 
Северна  Македонија 
- ФЗО

Институција која врши дејност од јавен интерес и јавни овластувања утврдени со 
Законот, основан со Законот за здравствено осигурување заради спроведување на 
задолжително здравствено осигурување. (Законот за здравствено осигурување, Член 
53)

Функционална 
интероперабилност

(Eng. Functional interoperability) Способност на два или повеќе системи да разменуваат 
податоци помеѓу себе. (Стандард ISO/TR 20514:2005Е )

Штета
Штетата е намалувањето на нечиј имот (обична штета) и спречувањето на негово 
зголемување (испуштена корист), како и нанесувањето на друга физичка или душевна 
болка или страв (нематеријална штета) (Член 142 од Закон за облигационите односи).

